
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ»
ՀՀ կառավարության որոշման նախագծի 
1.  Ընթացիկ իրավիճակը և իրավական ակտի ընդունման անհրաժեշտությունը.
Հայաստանի վերականգնվող էներգետիկայի և էներգախնայողության հիմնադրամի (այսուհետ` Հիմնադրամ) տնօրենը գրությամբ դիմել է ՀՀ ՏԿԵՆ պետական գույքի կառավարման կոմիտե՝ տեղեկացնելով, որ Հիմնադրամի հաշվեկշռում առկա են արևային ճառագայթման մոնիթորինգի չորս կայաններ, որոնք ձեռք են բերվել 2016 թվականին։ Դրանցից 3-ը փաստացի գտնվում են «Հիդրոօդերևութաբանության և մոնիթորինգի  կենտրոն»-ին պատկանող տարբեր տարածքներում, իսկ 4-րդը՝ Սևան ՔԿՀ-ի հարակից տարածքում։
Հիմնադրամի տնօրենն առաջարկել է քննարկել վերոնշյալ արևային ճառագայթման մոնիթորինգի կայանները Հայաստանի Հանրապետությանը նվիրելու առաջարկը՝ դրանք հետագայում «Հիդրոօդերևութաբանության և մոնիթորինգի  կենտրոն»-ին հանձնելու հնարավորությամբ։
Միաժամանակ, Հիմնադրամի տնօրենը Կոմիտե է ներկայացրել արևային ճառագայթման մոնիթորինգի կայաններին կից սարքավորումների ցանկը՝ անգլերենով, որը որպես տեղեկատվություն ներկայացվում է կից փաստաթղթերի ցանկում։
Հիմնադրամի տնօրենի առաջարկը Կոմիտեն գրությամբ ներկայացրել է ՀՀ շրջակա միջավայրի նախարարություն՝ դիրքորոշման, ինչին ի պատասխան նշվել է, որ ՀՀ շրջակա միջավայրի նախարարությունը կարևորում է Հիմնադրամի կողմից արևային ճառագայթման մոնիթորինգի չորս կայանները ՀՀ շրջակա միջավայրի նախարարության  «Հիդրոօդերևութաբանության և մոնիթորինգի  կենտրոն» ՊՈԱԿ-ին հանձնելու և մոնիթորինգի ցանցում ներգրավելու առաջարկը։
2. Ակնկալվող արդյունքը․
Նախագծի ընդունմամբ Հիմնադրամի սեփականություն հանդիսացող արևային ճառագայթման մոնիթորինգի չորս կայանները կնվիրվեն Հայաստանի Հանրապետությանը, կամրացվեն ՀՀ շրջակա միջավայրի նախարարությանը և անհատույց օգտագործման իրավունքով կամրացվեն «Հիդրոօդերևութաբանության և մոնիթորինգի  կենտրոն» ՊՈԱԿ-ին։
Նշված կայանների շահագործման արդյունքում Հայաստանի Հանրապետությունում զգալիորեն կբարելավվեն արևային էներգետիկայի գիտական գնահատման և դրա օպտիմալ օգտագործման հնարավորությունները։

3.	Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։

4․ Կապը  ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 3.4 կետով հաստատվել է «Էներգետիկա» բաժինը։ Արևային ճառագայթման մոնիթորինգի չորս կայանները ՀՀ շրջակա միջավայրի նախարարությանն ամրացնելը և «Հիդրոօդերևութաբանության և մոնիթորինգի  կենտրոն» ՊՈԱԿ-ին անհատույց օգտագործման իրավունքով ամրացնելը բխում է ՀՀ կառավարության 2021-2026թթ. ծրագրի պահանջներից։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _GoBack]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6. Պետական բյուջեի եկամուտներում և ծախսերում սպասվելիք փոփոխությունների մասին. 
«Գույքի նվիրատվությունն ընդունելու, ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում կառաջացնի լրացուցիչ ծախսերի ավելացում․արևային ճառագայթման մոնիթորինգի չորս կայանների պահպանման և շահագործման հետ կապված ՀՀ պետական բյուջեի ծախսերը նախատեսվում է ավելացնել տարեկան 15 900 000 դրամով։
